
GROUSS BOTZ
Vum Astrid Hausemer an Christian Junck

Den 14. August 2022 hunn sech Memberen 
vum Verwaltungsrot getraff, fir puer Mon‐
umenter am Norden ze botzen. Dëst war de 
Fall vir d ‘Monument zu Proz an der 
Schankegriecht, zu Lëllgen bei der Kapell 
vum hellege Barbara an zu Huldang op der 
Burrigplatz. Um Plang stoungen eng ganz 
Rei Monumenter, mee doduerch datt
d‘Monumenter vill knaschteg resp. ver‐
noléissegt waren, kruten mer se net all 
gemaach. An enger nächster Etapp, ginn
d‘Monumenter, déi wou et néideg ass, frësch 
ugestrach. Fir eis gehéiert et dozou, no de 
Monumenter ze kucken, well et dierf net 
vergiess ginn, wat geschitt ass an mir déi an 
Éier halen wëllen, deenen mir ons Fräiheet 
ze verdanken hunn.
D‘Monument zu Proz, an der 
Schankegriecht, ass den gefalenen
US-Zaldoten vun der 26th Infantry Division 
gewidmet, wat den 12. Oktober 1994 
ageweit gouf. Genau bis dohin waren déi 
däitsch Truppen den 20. bis 22. Dezember 
1944 virgedrongen.
D ‘Monument ass eng Steensail op engem 
erhéichtem Stär aus Zillen.

IN MEMORY OF THE VALIANT SOLDIERS OF

 THE 26TH US INFANTRY DIVISION WHO 
FOUGHT IN THIS AREA WITH ENDEAVOUR IN 

DECEMBER 1944.

MAY THEIR SACRIFICE NOT HAVE BEEN

 IN VAIN. ON THE 50TH ANNIVERSARY OF 
THE BATTLE OF THE ARDENNES 

SCHANKEGRIECHT 1944 

D ‘Monument bei der Kapell vum hellege 
Barbara befënnt sech direkt op der
Haaptstrooss, dem CR332, südëstlech vun
Lëllgen. 
D ‘Monument ass een Dräieck-Denkmal aus 
Panzerschinnen, dat op enger ebenäerdeger 
stärefërmeger Plattform setzt, mat

Fändelsstaang zu senger rechter Säit.
D‘Monument gouf 2011 vum Barthel 
Robert, deemolegen President vum Veräin, 
erschaf an ageweit.

THIS LITTLE CHAPEL OF SAINT 
BARBARA, PATRON SAINT OF ALL CANNON 

EQUIPPED TROOPS THE WORLD OVER, 
WAS REPAIRED AND RESTORED BY TANK 

DESTROYER SOLDIERS OF THE 
UNITED STATES ARMY 

DURING FEBRUARY 1945
TO ALL SOLDIERS - TAKE CARE

 OF SAINT BARBARA AS SHE 
WATCHES OVER YOU. 

RESPECT HER LITTLE CHAPEL.

Ënnert dem Fundament vum Monument zu 
Huldang op der Burrigplatz läit Sand vun 
den Stränn aus der Normandie, wou
d ‘Alliéiert 1944 gelant sinn, wéi och Bue‐
dem vum Generol George S. Patton senger 
Gebuertsplaz a Kalifornien an senger 
leschter Rouplaz vum Militärkierfecht vun 
Hamm. 
D‘Monument ass 2014 vum Barthel Robert, 
deemolegen President vum Veräin, erschaf 
an an Zesummenaarbecht mat der Gemeng 
Ëlwen opgestallt an ageweit ginn, a Presenz 
vum Generol George S. Patton senger
Enkelin, dem Helen Patton.
Den 26. Januar 1945 hunn d’US-Streitkräft
d ‘Duerf vun der däitscher Besatzung befreit.

DO YOU REMEMBER ?
87TH U.S. INFANTRY, 3RD U.S. ARMY

UNITS OF 87TH U.S. INFANTRY DIVISION, 
346TH REGIMENT

LIBERATED THE BORDER TOWN OF 
WASSERBILLIG ON JANUARY 23RD, 1945. 

THREE DAYS LATER, ON JANUARY 26TH, 1945 
THEY LIBERATED THE ÖSLING VILLAGE OF 

HULDANGE WITH THE WELL-KNOWN CASTLE 
SQUARE. BY SECURING THESE TWO LOCATIONS 

WITHIN THREE DAYS, THESE BRAVE SOLDIERS 

Pfc Richard F. Julius
De Pfc Richard F.Julius huet am Alter vun 21 Joer säi Liewen ir eis 
Fräiheet gelooss a läit um Luxembourg American Cemetery and Memorial 
zu Hamm begruewen... Säit 2.

Night Vigil 2022 an der Stad Lëtzebuerg
Sou wei all Joer, organiséieren d’Friends of Patton’s 26th Infantry Division 
hir Night Vigil, ir rëm un d’Afer vun der Ardennenofensiv ze 
gedenken... Säit 3.

Friends of Patton's 26th Infantry Division Luxembourg - www.fpyd.org Ausgab Abrëll 2023 



– 2 –

HAD LIBERATED, WITHOUT KNOWING,
 THE HIGHEST AND THE LOWEST POINTS 

OF THE GRAND DUCHY OF LUXEMBOURG.
THANK YOU FOR LIBERATING US.
87TH U.S. INFANTRY DIVISION

PFC RICHARD F. JULIUS
Vum Christian Pettinger 

De Pfc Richard F. Julius ass den 20. Mäerz 
1923 am Bundesstaat Illinois ob d’Welt 
komm. Wei en zu Naperville gewunnt huet, 

ass hien an d’Naperville an an d’Wheaton 
High School gaangen. Duerno huet hien bei 
enger Bensinn’s Firma geschafft. 
Den 28. Februar 1943 ass hien an 
d’Amerikanesch Arméi agetrueden. Säin 
Training huet hien zu Fort Bliss,Texas a 
Camp Chaffee, Arkansas absolvéiert. 

Nom Training ass hien mat der “Good
conduct medal” ausgezeechent gi souwéi mat 
de folgenden Auszeechnungen:
Marksmanship Qualification Badge “Expert” 

fir Rifle, Pistol, sub-machine gun a Carabine 
an den “Driver and Mechanic badge” mat 
den “Expert driver-W” an “Mechanic” bars. 
Hie war  als éischt bei enger Anti-Aircraft 
Eenheet, duerno bei de Fallschiermjeër a 
schlussendlech bei der Infanterie. 
Ennert dem Kommando vum Generol 
George S. Patton senger 3. US Arméi huet 
hien mat der F. Kompanie, 2. Regiment, 5. 
US Infanterie Divisioun a Frankräich, 
Däitschland an zu Lëtzebuerg gekämpft. 
Hien huet d’Browning Automatic Rifle 
(B.A.R.) Maschinnegewier bedéngt an
domadder war  hien de Kär vu sengem 
Squad. An engem Bréif vum Kommandeur 
vun der Kompanie un dem Richard seng 
Mamm sot hien, de Richard war ee vun dee‐
nen 
Zaldoten iwwer déi wéineg geschriwwe gëtt 
mee ouni déi de Squad net kéint
funktionéieren. 

De 17. Januar huet hien säi leschte Bréif 
geschriwwen an dem hien erzielt dass
d' "Heinies" eriwwer komm sinn an alles ob 
si gehäit hunn wat se haten. Den 18. Januar 
huet déi 5. US Infanterie Divisioun tëschent 
Ettelbréck  a Bettenduerf iwwer d’Sauer
ugegraff. 
Dat 2. Regiment huet Dikrech befreit an ass 
Richtung Norden virgestouss.
D’F-Kompanie huet mueres ugegraff, di 
Däitsch zeréckgedréckt a fir d’Nuecht hu se 
sech nees agegruewen. De Mueren vum 20. 
Januar huet d’F Kompanie de
Këppenhaff  ugegraff wou déi däitsch
Verdeedegungsstellungen haten. Déi Däitsch 

hunn se bis zu 100m un sech erukommen 
gelooss ier se mat gudd situéierten
Machinnegewierer op se geschoss hunn. 
Dobäi ass den Richard duerch 
Maschinnegewierschëss am Alter vun 
nëmmen 21 Joer ëm d’Liewe komm. Bei 
dësem Ugrëff sinn nach eelef weider 
Komeroden vum Julius em d’Liewe komm. 
Vir säi Kampfasaz gouf hien mat den 
Medailen „Bronze Star“ a „Purple Heart“ 
ausgezeechent. 

De 5. Februar 1945 kruten seng Elteren, de 
Mr an d’Mrs Charles E. Julius, den 
Telegramm vum War Department dass hire 
Jong zu Lëtzebuerg, den 20. Januar am 
Kampf gefall wier.
De Pfc Richard F. Julius ass zu Hamm um 
Amerikaneschen Militärkierfecht  begruewe 
ginn. 

Do ass säi Graf och haut nach am Plot: C 
Rei: 9 Graf: 16 
Säin an all deenen aneren hiert Affer fir eis 
Fräiheet däerf ni vergiess ginn!

“The soldier above all 

others prays for peace, for 

it is the soldier who must 

suffer and bear the 

deepest wounds and 

scars of war.”   

-Douglas MacArthur-

©Second Infantry Regiment history book

Yes, we remember!

©findagrave.com

NIGHT VIGIL 2022 AN DER 
STAD LETZEBUERG
Vum Christian Pettinger

De Samschdeg, den 10. Dezember 2022 
haten d’Friends of Patton’s 26th Infantry 
Division eng Gedenkzeremonie mat 
Blummenéierleung beim Monument vun 
der „Battle oft the Bulge“ am Park vun der 
Fondation Pescatore. Mir haten déi grouss 
Éier folgend Éieregäscht derbäi ze hunn: 
H.E. Fleur Thomas vun der British Embassy 
Luxembourg, H.E. Thomas M. Barrett vun 
der United States Embassy to Luxembourg, , 
Echevin Maurice Bauer vun der Gemeng 
Lëtzebuerg sou wie Ms Helen Patton, 
d’Enkelin vum berüümte Generol George S. 
Patton Jr. Mir hate och d’Éier Vertrieder vu 
verschiddenen Militär-Historeschen 
Associatiounen derbäi ze hunn, wei dem 
CEBA (Cercle d’Etudes sur la Bataille des 
Ardennes), Patton Foundation a Band of 
Brothers.

Mir waren deen Owend do zesummekomm 
vir eis un déi Alliéiert Zaldoten ze 

erënneren déi wärend der Ardennenoffensiv 
fir eis Fräiheet gekämpft hunn.

Virun 78 Joer huet den Hitler den 16. 
Dezember 1944 an den Ardennen mat dräi 
Däitschen Arméien an 250.000 Zaldoten 
ugegraff. Véier Amerikanesch Divisiounen 
mat 80.000 Zaldoten si vum Ugrëff total 
iwwerrascht ginn.

Obschonns si Zuelen a materialméisseg wäit 
ënnerleeën waren, ass et den 
Amerikaneschen Zaldote gelongen den 
däitsche Virmarsch ofzebremsen an den 
Zäitplang gehéiereg duercherneen ze 
bréngen. Dem haartnäckege Widderstand 
vun der 28. US Infantry Divisioun ass et ze 
verdanken, dass nach rechtzäiteg 
Verstäerkung zu Baaschtnech konnt 
antreffen an d’Stad konnt verdeedegt ginn.

Den 22. Dezember 1944 huet den Generol 
Patton mat senger 3. US Arméi vum Süden 
hier ugegraff. Vun hei aus, aus der 

Fondatioun Pescatore, huet de Generol 
Patton seng 3. Arméi wärend der Schluecht 
befeelegt.

Vum Norden hier huet déi 1.US Arméi 
ënnert dem Kommando vum Brittesche 
Generol Sir Bernard Montgomery ugegraff. 
Dat 30. Brittescht Corps war mat 55000 
Britteschen a Kanadeschen Zaldoten um 
Kampf bedeelegt.

No wochelaangen brutalen Kämpf an 
ënner  onmënschleche Wieder-
Konditiounen war d’Wehrmacht nees Enn 
Januar 1945 bis un di däitsch Grenz 
zréckgedrängt ginn.

Dausenden alliéiert Zaldoten hunn an der 
Ardenneschluecht hiert Liewe fir eis 
Fräiheet gelooss  a vill Veteranen hunn e 
Liewen laang kierperlech a mental ënner de 
Folge vum Kampfasaatz gelidden.

Um Amerikanesche Militärkierfecht bei der 
Stad Lëtzebuerg leien iwwer 5000 
Amerikanesch Zaldote begruewen. Vill vun 
hinnen hunn hiert Liewen an der 
Ardenneschluecht verluer an hiert Affer gëtt 
ni vergiess.

DO YOU REMEMBER ?

 GENERALVERSAMMLUNG 2023

Heimat invitéieren mir iech häerzlech op eis 
18. Generalversammlung, déi Samschdes 
den 27. Mee 2023 um 10.00 Auer am Café 
Schlassstuff 4, rue de Hassel zu Weiler-la-
Tour stattfënnt.
Géint 12 Auer besteet Méiglechkeet do mat 
eis zesummen zu Mëtteg z'iessen.
(Ham, Fritten an Zalot).

Nom Iessen, maachen mer eis dann zesum‐
men op den Wee a Richtung „Luxembourg 

American Cemetery and Memorial“ zu 
Hamm, wou mer dann un den Feier‐
lechkeeten fir Memorial Day um 14.00 Auer 
deelhuelen.
Jiddereen deen un der Generalversammlung 
resp. um Iessen deelhuelen wëll, ass ge‐
bieden sech bis spéitstens den 19. Mee 2023  
(iwwer Mail un board@fpyd.org  oder um 
Telefon: 621756435) unzemellen. D'Mette‐
siessen ass op eegen Käschten.

Mat beschten Gréiss, 
den Verwaltungsrot vun den FPYD

Als Erënnerung  un d’Ardennenofensiv 
1944/45, un den Generol George S. Patton an 
un d’ 26. US InfanterieDivisioun, ass  eng 
Medail(Coin) gepräägt  ginn.  Eng excellent 
Prägung ir all Sammler. D’Erënnerungs-
medail aus oxidéiertem Selwer  mat engem 
Duerchmiesser  vun 5cm, gëtt   iech no der 
Iwwerweisung vun 25 €, op de Kont CCPL 
LU62 1111 2358 1306 0000 vun der “Friends of 
Patton’s 26th Infantry DivisiounLuxembourg  
ASBL, zougeschéckt. W.E.G. net vergiessen är 
Adresse an der Iwwerweisung unzeginn.

COIN FPYD LUXEMBOURG

YANKEE  NEWS IS THE INTERNAL 

NEWSLETTER OF THE FRIEND'S OF 

PATTON'S 26TH INFANTRY DIVISION  

LUXEMBOURG

CONTRIBUTORS: Christian Pettinger, Astrid 
Hausemer, Christian Junck, 
DESIGN: Sascha Barthel
PROOFREADING:  Astrid Hausemer
To get a personal hard-copy, contribute or 
comment, please send an email to:  
secretary@fpyd.org
W.W.II Research (YD in LUXEMBOURG):

research@fpyd.org
©2023 All rights reserved. All pictures unless 
otherwise stated are public domain.

ENG VERGLÄICHSFOTO, DEEMOOLS AN HAUT
Eng Jeep vun der 26. US Inf. Div. fiert iwwer déi gefléckten Bréck zu Esch-Sauer.

Rappell Memberskaart 2023. 
Deen hei Rappel ass ir eis 
Memberen  déi bis elo nach net den 
Beitrag ir 2023 iwwerwisen hunn 
w.e.g.  10 € op dem Konto 
IBAN: LU62 1111 2358 1306 0000 
BIC: CCPLLULL iwwerweisen

"Never Tell People 
How to Do Things. 
Tell Them What to 
Do, and They Will 
Surprise You with 
Their Ingenuity” 

-George S. Patton-

©PHOTO US ARMY


